
En Cedeira hai moitos anos que hai un pazo que
lle chaman o Pazo da Condesa e que pertence
aos condes de Torrecedeira. Catro nenos que van
ao colexio de Cedeira, chamados Cosme, Alberto,
Estela e Candela pasaban por diante cada vez
que ían xogar ao monte ou á casa dun amigo.
Quedábanse mirando a torre desexando entrar,
pero o portal sempre estaba  pechado.
   Un día que ían á casa de Estevo viron que o
portal estaba aberto e Cosme dixo:
- Entramos?
- Non, non, pódennos rifar-contestou Alberto.
- Por probar, non pasa nada-dixo Estela.
   E, con algo de medo, todos entraron.



Cando ían subir polas escaleiras viron unha
sombra que se agochaba detrás dunha árbore do
bosque. Quedaron quietos esperando que aquela
sombra se movera. Sentiron un roce detrás deles
e viron que había outra sombra que cruzaba por
debaixo das escaleiras e cando ían dicir algo xa
non a viron. Os nenos, asustados, botaron a
correr e de súpeto, péchase o portal con eles
dentro.
- Vinde, por alí hai unhas escaleiras!-dixo Candela
recordando que cando foran de visita ao pazo
co colexio vira unhas escaleiras preto do muro.
   Foron todos cara a onde sinalaba a nena,
saltaron e déronse conta que saíran do pazo.
Foron correndo, correndo, sen saber moi ben a
onde ían ata que chegaron ás mesas, case sen
folgos. Beberon un traguiño e xa máis descansados
idearon un plan. Contáronllo todo a Estevo que
é o que vive máis preto do pazo.
-Iso non pode ser certo, estades seguros?- pregunta
o rapaz con cara de asombro.
-Si que o vimos-din os catro-Se non nos cres,
vén connosco.



Pasan dous días e entéranse de que arrincaron
as rellas e roubaron a imaxe de pedra do Santo
 André  da fonte.
 - Seguro que hai dous ladróns-di Alberto mentres
vai cara o cruceiro temendo que levaran tamén
a cruz.
- Si, e seguro que están agochados no pazo -di
Estela- Parece que lles interesan as imaxes en
pedra. Teremos que ter os ollos ben abertos, e o
peto de ánimas?

Estela e Cosme, que son irmáns volven louca á
súa nai á hora do xantar facéndolle preguntas.
- Mamá!  O pazo da Condesa está abandonado?-
pregunta Estela
- Por suposto que non, cóidano os caseiros, pero
hai unha semana que marcharon porque
enfermou o conde.
- Entón como é que estaba o portal aberto o
sábado?
- Seguramente que non vistes ben.
                                     - Si mamá, que o
vimos, ademáis estabamos nas esca… -a Alberto
case se lle escapa que entraran  e intenta
disimular- escaleiras da casa de Estevo e vimos
aberto.
-Si, si -insiste a súa irmá- estaba aberto.



Pasan a semana moi preocupados. O fin de
semana convencen aos seus pais e volven quedar
na casa de Estevo para seguir vixiando e ven
que sae un home calvo, baixiño, algo gordo, con
bigote, leva unha mochila e vai cara a casa do
cura.
- Quen é ese home? –di Candela-
- Ao mellor é o caseiro, pe…pero miña nai dixo
que estaban fóra.-di Estela.
- Pois xa virían.
- Estevo, tes que preguntarlles aos teus pais se
viñeron os caseiros.
- Vale! Vou agora mesmo.
- Papá, xa viñeron os caseiros do pazo?
- Non, penso que non.

   Daquela  están convencidos que o home que
viron é un ladrón e agora si que deben estar
ben atentos.

  Pasan os días e do pazo non sae nin entra
ninguén. O portal segue pechado e os nenos
vanse esquecendo dos roubos e unha tarde,
despois de merendar, volven ao seu clube na
antiga casa do cura.



   Como ao día seguinte era domingo pedíronlle
aos seus pais que os deixaran quedar a durmir
na casa de Estevo. Farían quendas para vixiar
a porta do pazo, pero ninguén foi capaz de
aguantar o sono e á mañá seguinte estaban
enfadados entre eles. Candela di no almorzo:
-Bueno, alegrade esas caras, xa o intentaremos
de novo, ao mellor podémonos quedar outra
noite.
- Nenos, espabilade que ides chegar tarde á misa!-
di a nai de Estevo.
- Si mamá, xa imos agora.
   Ao chegar ao adro viron a un montón de
xente mirando para arriba. Chegou o cura e
preguntou:



- Que pasa?
-Pois señor cura, que despareceu o Santo André.
- Deus santo!  Quen pode ser tan atrevido para facer
iso?
Os nenos aproveitando o barullo van pola parte de
atrás da igrexa porque están desexando comentar o
acontecido. Alí atopan un pasamontañas negro, Alberto
méteo no peto e deciden gardar o segredo e investigar
pola súa conta.



Como facían sempre, entraron pola fiestra da parte de
atrás que tiña o cristal roto. Diante ía Alberto e ao botar
o pé para saltar pisou algo:
- Qué é isto?
-Outro pasamontañas igual que o que atopamos detrás
da igrexa –di Cosme, sinalando o gorro.
Nunha esquina do cuarto atopan a mochila que levaba
o home calvo, e os cinco deciden recorrer as outras
habitacións da casa ás que ata agora non se atreveran
a ir porque oiran que había serpes. Cosme, Candela e
Estela van por un lado e Alberto e Estevo  polo outro.



- Ai!  Axudádeme! Non dou sacado a perna.
Acoden todos ao lugar de onde vén a voz de
Estevo e tiran con forza para axudarlle a sacar
a perna. Polo burato que quedou no chan miran
cara abaixo e ven  que é a cociña e alí hai uns
bultos tapados con sacos. Baixan con coidado
porque as madeiras do piso están tan podres
que poden afundirse. Retiran os sacos e ven as
esculturas dos santos.



Vanllo contar aos seus pais enseguida, non sexa
que volvan os ladróns para levarse os santos.
Ao día seguinte os cinco rapaces teñen que
contestar a máis preguntas da policía e dos
periodistas que se fixeran tódolos  exames do
curso xuntos, pero están contentos porque grazas
ás súas investigacións conseguiron pillar aos
ladróns e as imaxes volven estar onde estiveron
sempre.

